
NEWS AND ARTICLES

Bahagian Hal Ehwal Pelajar (HEP), UiTM Cawangan Sarawak Kampus Mukah telah berjaya
menganjurkan UiTM Mukah Student Association Leadership Programme (SALP) 2026 yang
berlangsung pada 10 hingga 12 April 2026. Program ini dianjurkan dengan kerjasama
penasihat persatuan dan kelab pelajar UiTM Kampus Mukah. Program ini melibatkan
penyertaan seramai 50 orang pelajar, terdiri daripada barisan Majlis Tertinggi dan Exco
persatuan/kelab pelajar yang berdaftar di kampus. Penganjuran SALP 2026 bertujuan untuk
memperkasa kemahiran kepimpinan pelajar serta meningkatkan keupayaan mereka dalam
mengurus organisasi secara lebih efektif, sistematik dan berintegriti.

Sepanjang program berlangsung, para peserta telah didedahkan dengan pelbagai pengisian
berbentuk latihan kepimpinan, pengurusan organisasi, komunikasi berkesan, serta aspek
tadbir urus persatuan yang baik. Aktiviti yang dijalankan merangkumi sesi ceramah, latihan
dalam kumpulan (LDK), simulasi pengurusan program serta perbincangan strategik yang
memberi penekanan kepada pembangunan sahsiah dan jati diri sebagai pemimpin pelajar.
Program ini turut memberi ruang kepada peserta untuk memperkukuh jaringan kerjasama
antara persatuan dan kelab pelajar di samping berkongsi idea serta amalan terbaik dalam
pelaksanaan aktiviti pelajar di kampus. Penglibatan aktif peserta sepanjang program jelas
menunjukkan komitmen tinggi dalam meningkatkan kualiti kepimpinan masing-masing.

Melalui penganjuran SALP 2026, pihak HEP berharap agar para pemimpin pelajar dapat
mengaplikasikan ilmu dan kemahiran yang diperoleh dalam mengurus persatuan dan kelab
secara lebih berkesan, seterusnya menyumbang kepada pembangunan ekosistem kampus
yang lebih dinamik dan holistik. Pihak HEP merakamkan setinggi-tinggi penghargaan kepada
semua penasihat persatuan/kelab pelajar serta pihak yang terlibat secara langsung dan tidak
langsung dalam menjayakan program ini. Diharapkan program seperti ini dapat diteruskan
pada masa akan datang sebagai platform pembangunan kepimpinan pelajar yang berimpak
tinggi.

Penulis: Muhammad Zulfadhli Zamhari

UiTM MUKAH STUDENT ASSOCIATION LEADERSHIP PROGRAMME
(SALP) 2026

